
აბრევიატურები, სიმბოლოები, შემოკლებები 

მ- მეტრი 

მმ- მილიმეტრი 

სმ -სანტიმეტრი 

გ- გრამი 

SLA- ფოთლის სპეციფიკუტი ფართობი (Specific leaf area) 

LA- ფოთლის ფართობი (Leaf area) 

LDM- მშრალი ფოთლის მასა (leaf dry-matter) 

BL- ფოთლის ფირფიტის სიგტძე (Blade length) 

BW- ფოთლის ფირფიტის სიგანე (Blade width) 

სურ.- სურათი 

p- სარწმუნოების კოეფიციენტი 

0- გრადუსი 

C- ცელსიუსი 

ზღ. დ.- ზღვის დონე 

რეზიუმე 

ბუშტარას (Coluteocarpus vesicaria (L.) Holmboe) ფოთლის ნიშან-თვისებები 

გამოყენებულია პოპულაციათაშორისი ცვალებადობის დასადგენად, სიმაღლის და 

სხვა გარემო ფაქტორების გრადიენტებზე. შესწავლილი იყო ფოთლის ფართობის (LA), 

ფოთლის სპეციფიკური ფართობის (SLA), ფოთლის ფირფიტის სიგრძის (BL), ფოთლის 

ფირფიტის სიგანის (BW) და ფოთლის მშრალი მასის (LDM) ცვალებადობა სიმაღლის 

გრადიენტის გასწვრივ. 

კვლევის ძირითადი მიზნებია: 1) პოპულაციებს შორის ნიშან-თვისებების 

ცვალებადობის დადგენა და 2) ზღ. დ. სიმაღლის (შესაძლოა გათვალისწინებული იყოს 

სხვა გარემო ფაქტორებიც) და ნიშან-თვისებების ცვალებადობას შორის 

დამოკიდებულების დადგენა. 

კვლევისთვის შეირჩა სამი რეგიონი: არმაზის ხეობა (700 მ ზღ. დ.), წაღვერი 

(1050 მ ზღ. დ.) და თეთრობის ქედი (2200 მ ზღ. დ.). თითოეულ საკვლევ ტერიტორიაზე 

შემთხვევითად შეირჩა 10-10 ინდივიდი. თითოეული ინდივიდიდან შეგროვდა 8-8 

სრულად განვითარებული და დაუზიანებელი ფოთოლი. 

ნიშან-თვისებების მნიშვნელობების პოპულაციათაშორისი ცვალებადობა 

შეფასდა არაპარამეტრული სტატისტიკის კრუშკალ-უოლისის ტესტით და  სპირმანის 

კორელაციური ანალიზით. 

კვლევის შედეგების მიხედვით ფოთლის ნიშან-თვისებებს აქვთ მაღალი 

პოპულაციათაშორისი ცვალებადობა, რაც მიუთითებს თითოეული პოპულაციის 

ადაპტაციაზე მის გარემო პირობებთან. კვლევამ ასევე აჩვენა, რომ სიმაღლეს აქვს 

გავლენა პოპულაციათაშორის დიფერენციაციაზე. ნიშან-თვისებების მნიშვნელობების 

უარყოფითი კორელაცია სავარაუდოდ აჩვენებს სიმაღლის გრადიენტის 

შემზღუდველი ეფექტის გარკვეულ ზრდას, რომელიც დაკავშირებულია 

ტემპერატურის ცვლილებებთან, ნიადაგის საკვები ნივთიერებების 

ხელმისაწვდომობასთან და ნიადაგის წყლის შემცველობასთან, აგრეთვე მზის მაღალ 

გამოსხივებასთან.


